
AHI-voorlegging 
Daar is heelwat stoftot nadenke in die voorlegging wat die 
Afrikaanse Handelsinstituut (AID) aan die WVK gedoen 
het. 

Die voorlegging sal nie net die WVK nie, maar ook almal 
wat vorentoe Suid·Afrika se verlede wil beskryf en ver­
staan, help om 'n beter perspektiefte kry van hoe die vurk 
in die hef gesteek het. 

Dit is nuttig dat daar nou uit 'n Afrikaanse sakeperspek. 
tief - op die aangewese plek - verduidelik is waarom sake 
in die apartheidsera op 'n bel?aalde manier verloop het, as. 
ook dat erkennings gedoen IS oor versuime en dat 'n op­
regte apologie aangebied is. 

Dit is 'n heel oorspronklike voorstel dat die opgehoopte 
fondse van Sasria, die insteiling wat individue en onder. 
nemings verseker het teen skade voortsl?ruitend uit poli­
tieke optrede, gebruik word vir reparasle aan die slagof­
fers van apartheid. 

AI is dit 'n sagte opsie omdat die AHI of sy lede nie self 
regstreeks die hand In die sak sal hoefte steek nie, is dit 'n 
voorstel wat oorweging verdien. 

Die AHI het sy deel gedoen om die WVK·proses vorentoe 
te vat - en die land nader aan die punt waar die boeke van 
die verlede fmaal toegemaak kan word. 

